
AƑETƆ LA ƑE VAVA EVELIA
 Mía Fofo Dziƒoʋĩtɔ, esi míeva Gbɔwò fiẽ sia, le Aƒetɔ Yesu ƒe

Ŋkɔ lɔlɔã me la, dzi le mía dzɔm ale gbegbe be míete ɖe ŋkeke
kɔkɔe siawo ŋu, henya bena esia ɖɔli ɣeyiɣi gãtɔ kekeake le anyigba
dzi. Eyae nye ɣeyiɣi si me wowɔ Vɔsa si su te keŋkeŋ la, bena woate
ŋu ana vovo nuvɔw̃ɔla daheawo eye mɔkpɔkpɔ gã sia si míekpɔ le
míaƒe akɔwo me fiẽ sia la nasu wo si, bena gbeɖeka la Agava ake.
Eye fiẽ sia, esi míele tetem ɖe nyagblɔti sia ŋu, heto agbo la nu ge
ɖe eme, hese ha xoxo sia la, “Dzadodo kwasiɖa gã ɖeka ava nɔ mía
si, ƒe akpe ewo gbãtɔwo,” egbugbɔ trɔ ƒe geɖewo va yi ƒe ŋkuɖodzi
la vɛ esime míedo go le afisia le agbadɔa me doŋgɔ hafi xexeame
katã ƒe nyɔnyɔ̃ gã la dze egɔme. Ke, Fofo Mawu, ɖeko míelɔña ale
susu mawo.
2 Ke ewɔ nyui na míaƒe luʋɔ ɖeƒomevie be míagatrɔ va fiẽ sia ake
be míagadze gbaɖegbe nyɔnyɔ̃ mawo ƒe bubu gɔme afisi nuvɔw̃ɔlawo
doa ɣli biaa amenuveve, eye afisi megbedela gaɖɔa nuwo ɖo le kple
Mawu ake. Eye Gbɔgbɔ Kɔkɔe enye Ame ŋkuta si le takpekpea me,
Amesi xɔa nuwo de se heɖua dzi, eye wòhena Agbe Bolo la vɛ na mí to
Nya la me. Eye míele gbe dom ɖa be Wòawɔ subɔsubɔdɔ na mí zã sia
zã le nyɔnyɔ̃ sia me, ayɔ dɔ dɔnɔwo kple hiãtɔwo, akɔ xɔsetɔ ɖesiaɖe
ŋu, eye wòaxɔ ŋutikɔkɔe le agbagbadzedze siawo katã si míede eme
la me. Elabena, Fofo Mawu, hena Eƒe Ŋkɔ ƒe bubu kple ŋutikɔkɔe
ɖeɖe ta ko míebiae ɖo. Amen.
3 Esia la be mawu ŋugbedodo aɖe si mewɔ ƒe wuiɖekɛ va yi esi la
nu. Ewɔ ɣeyiɣi didia ɖe be maɖo egbɔ, gake be magatrɔ yi agbadɔ
la me hena nyɔnyɔ̃ aɖe wɔwɔ. Ke, azɔ, míenya be nɔƒe mesɔ gbɔ le
míaƒe agbadɔ sue la me na nyɔnyɔ̃ wɔwɔ o, gake ɖeko míamimi ɖe
eme afisia, eye nyuitɔ kekeake si míate ŋu awɔ, na zã ʋee siwo gbɔna
la, hena Mawu ƒe ŋutikɔkɔe.
4 Ke melɔña takpekpe wɔwɔ le hamea me. Teƒe geɖewo la,
míewɔna wo le bɔluƒoƒewo, kple le gbadzaƒewo, kpakple fefewɔƒewo,
gake nane li si toa vovo ne miewɔe le hame la me. Ema wɔna sigbe
kadede kplikplikpli, vivi aɖe nɔa anyi wu ene ne miewɔe le hamea
me. Le fefewɔƒe mawo le egodo, lexexeme ƒe teƒewo la, míeda akpe
ɖe gomekpɔkpɔ la ta be míenɔna egodo afima, ke ewɔ sigbe ɖe zizia
ɖe li nàkpɔ, sigbe gbɔgbɔvɔ̃ ƒe ŋusẽ ene, si wòle be nàgbã hafi nyɔnyɔ̃
la nadze egɔme gɔ̃ hã. Eye emegbe ne mieva hamea me la, enye teƒea
ɖe si Mawu nɔna, enye be woava Eƒe aƒe me be woawɔ takpekpe.

5 Ke azɔ dzi le mía dzɔm fiẽ sia be míakpɔ ame xoxoawo ƒe ŋku
me siwo megakpɔ anɔ ƒe geɖewo le nye subɔsubɔdɔ la ƒe nuwuwu
le agbadɔa sia me afii. Mekpɔ Nɔviŋutsu Graham le xɔa me, eye
Nɔviŋutsu Curtis, kple Nɔvinyɔnu Angie, kple Nɔviŋutsu Gertie le
afisia, kple Nɔviŋutsu Cox kple Nɔvinyɔnu Cox, eye, oo, míatɔwo, mia
dometɔ geɖewo, Nɔvinyɔnu Spencer kple Nɔviŋutsu Spencer, kple
mi amesiwo katã le xɔa me afisia. Dzi dzɔ mí ŋutɔ. Dada, kple Aƒn.
Slaughter, kple nɔviŋutsu si le afisia, ɖeko mienye ame hatsotso gãa
ɖe, kokoko. Ame nenie nɔ afisia tso ɣeyiɣi si míedze egɔme gbaɖegbe,
medi be magblɔ be esime medzo le nyɔnyɔ̃ la me heyi egodo? Mina
makpɔ miaƒe asiwo. Le hamea katã me fiẽ sia, mikpɔ asiwo ɖa ko.
Esia nyo ŋutɔ.
6 Azɔ míele…míenya bena nyɔnyɔw̃o vana to Gbɔgbɔ Kɔkɔe ɖeɖe
ko dzi. Eyae nye Amesi hea nyɔnyɔ̃ vanae. Ke mía ŋutɔwo míate
ŋu awɔe o, ɖeko míate ŋu adze agbagba; ke ele be Mawu nayra
agbadzedze ma, eye míeka ɖe dzi be Ele ewɔ ge.
7 Menɔ gbɔgblɔm na srɔñye le mɔa dzi bena…Mɔnukpɔkpɔ mesu
asinye be meɖu fiẽnuɖuɖu fiẽ sia gɔ̃ hã o. Xaxa nɔ anyi akpa. Eƒo ga
eve etsɔ ɣetrɔ hafi medo awu ŋutɔ gɔ̃ hã, tso esi mefɔ etsɔ ŋdi. Emae
nye kaƒoƒo ƒe akpa dzi. Ke esi ga eve ƒo tututu la mexɔ yɔyɔ kpataa
ɖe tso Dk. Sam Adair gbɔ le Louisville. Eye esime…Ke ale yɔyɔ bubu
geɖewo fũ, kple asrafo xoxoawo. Ɖeka va tso dɔyɔƒe, gblɔ be, “Enyo,
míelala ʋuu ɣeyiɣi ɖe ɣeyiɣi dzi, ke ne dzomavɔ agave wu ema ne
míeva ɖo afima tsɔwu alesi fukpekpe sia nɔ, esi míenɔ lalam la.” Ke
ɣlidodo kple avifafawo sɔŋ tso afisiafi, osɔfo alafawo gbɔ.
8 Ke, magblɔe na mi be, míele agbe le ɣeyiɣi dzeani kekeake me
si xexe sia me menya gbeɖe kpɔ o, ɣeyiɣi dzeanitɔwo ƒe ɖeka. Eye
dzi le dzɔyem ŋutɔ be mekpɔ dɔwuame le amewo ƒe dzi me ɖe Mawu
ŋu tsɔwu.
9 Azɔ metsɔe ɖo nye dzi dzi, hele gbe dom ɖa be esia nanɔ Mawu
ƒe lɔlɔñu me. Eye, va yina la, amea ɖewo le tsi tre ɖe megbe ɖaa
ke le afima. Nymenya ne…Nɔƒe a—aɖe lemía si le afisia, nye bentsi
suea ɖe, mele ɖokuinye biam be ne míate ŋu adzra bentsi sia ɖo
le mɔa ɖe nu la. Aƒenɔa ɖewo…alo nane, amea ɖewo siwo tsi tre
ɖe megbe afima, siwo ɖewohĩ míate ŋu…Le afii, nyemenya ne wo
dometɔa ɖewo alo amea ɖewo siwo le afisia, ne woate ŋu azɔ va ŋgɔ
ava nɔ bentsi sia dzi, le ŋgɔgbe afisia tututu. Ɖewohĩ…Nɔviŋutsu Ben,
enye dzidzɔ na mí be míakpɔ wò le xɔa me, zi mamlɛtɔ si mekpɔ wò
la menɔ San Fernando Bali la me, le California, anɔ kwasiɖa ʋeea
ɖewo va yi. Ke nɔƒea ɖewo le afisia ne maɖe fu na mi o la mizɔ
va, mi—mi nɔvi siwo le tsirenu le megbe afima. Ke azɔ ne miedi be
miava la, nukaŋutie, mizɔ va ŋgɔ afisia tututu. Zikpui ɖeka tsi anyi



AƑETƆ LA ƑE VAVA EVELIA 3

le nyagblɔkpe dzi afisia, eye nɔƒe aɖewo hã tsi anyi le afisia, siwo
woatsɔ le nyagblɔkpea dzi. Míedi be miavo alesi miate ŋui.
10 Eye megblɔe na srɔñye bena medo ŋugbe na ɖokuinye be to
Mawu ƒe kpekpeɖeŋu me la, Nyemagadi be mawɔ takpekpe didiwo
o, medi be maƒo nu minuti blaetɔ̃ ko, ne Aƒetɔ la lɔ.̃ Ke ema anye
nukunua ɖe le eɖokui si, elabena ɖeko nye—nyemete ŋu dzea egɔme
kaba akpa o. Ke, gake la ele be ma—madze agbagba, ke elabena esi…
Eye emegbe ɣeyiɣi bubu si míagava, alea, nye etsɔ zãme…

Fiẽ sia, nye tanya enye: Aƒetɔ La Ƒe Vava Evelia.
11 Eye etsɔ zãme enye kɔmunion, eye medi be maƒo nu le Kɔmunion
ŋu le Nubabla Xoxoa ƒe nukpɔsusu nu. Ke míele…Etsɔ zãme enye
kɔmunion zã la le sea nu, elabena zã ma mee wode mía Aƒetɔ la asi. Ke
enye kɔmunion zã le se la nu. Eye le etsɔ zãme ƒe subɔsubɔ megbe la,
mawunyagbɔgblɔ subɔsubɔ gbesiagbe tɔ la, ekema míele kɔmunion
xɔ ge. Ke wokpe amesiame be wòava kpe ɖe mía ŋu eye—eye wòakpɔ
gome le nu dzeani sia si mía Aƒetɔ Yesu gblẽ ɖi na mí la me.
12 Eye emegbe zã si akplɔe ɖo, ne Aƒetɔ lɔ̃ la, esi wònye kaklãɖatiŋu
ƒe zãme ta la, Medi be—be matsɔe, le nukpɔsusu ɖewohĩ si to vovo
tso nusi miesena le radio dzi la gbɔ, Kaklãɖatiŋu.

Eye emegbe le Memleɖagbe zã me la, Ameɖiɖi.
13 Kwasiɖagbe ŋdi ga adẽ me la, agudzedze subɔsubɔ. Le ga ewo me
la, nyɔnyrɔ̃ subɔsubɔ, eye nenye be amewo li woanyrɔ̃ la. Ke emegbe
Ista ŋdi ƒe gbedeasi la.
14 Eye Kwasiɖagbe zãme, ne Aƒetɔ lɔ̃ la, míele mɔ kpɔm na gbedeasi
kpuie aɖe kuɖe Tsitretsitsi ƒe Kpeɖodzi ŋu, kple dɔyɔyɔ subɔsubɔ.
Dɔyɔyɔ subɔsubɔ gbesiagbe tɔ sigbe alesi míewɔnɛ le takpekpewo me
le—le gbesiagbe takpekpe me ene, le Kwasiɖagbe zãme sia si gbɔna
la me. Ke ne miekpɔe kpɔ o, eye mia xɔlɔw̃o mekpɔ Yesu si tsi tre
la ƒe kpeɖodzi kpɔkpleŋkua kpɔ o la, Mexɔe se be Agawɔe ake abe
alesi Wòwɔe le ƒe siwo va yi me le takpekpeawo me ene, edze le
afisia tututu hewɔ nu ɖeka mawo ke si Wòwɔ esime Wònɔ anyigba
dzi afisia. Ke míele mɔ kpɔm na ɣeyiɣi ma, vava la…si gbɔna la.
15 Ema le teƒe, zɔ va kaba nàvo le ɖokuiwò me alesi ko nàte ŋui.
Ke mele ɖokuinye biam nenye be etsɔ si gbɔna zãme la míate ŋu axɔ
zikpui aɖewo le afiaɖe mahĩ. Ɖewohĩ afima le—le kuxɔnuwo daƒe alo
afiaɖe si míate ŋu kpɔ zikpui bubuwo le, be míate ŋu aɖo ɖe axawo
dzi mahĩ. Míedi be amesiame navo alesi ko wòate ŋui.
16 Ame nenie lɔ̃ Aƒetɔ kple nusianu si le mia me? Azɔ mina míada
míaƒe lɔlɔ̃ ɖe Kristo dzi ko eye míakpɔ azɔ. Míele afisia ɖe nufiafia ta
o, míele afisia be míasubɔ Aƒetɔ la. Ke míele afisia ko be míakpe ame
ɖesiaɖe tso dzixɔse, ŋutigbalẽ, ameƒome ɖesiaɖe me, ema meɖe fu

le afisia o, ɖeko míevana be míasubɔ Aƒetɔ la, eye míawɔ gaƒoƒo afã
hena gbaɖegbe hawo dzidzi eye—eye hafi subɔsubɔ la nadze egɔme.
Ke, azɔ, etsɔ zãme la madze agbagba adze egɔme abe fiẽ sia ene,
tututu, ne ele bɔbɔe, le ga enyi me, eye míado go kaba ale be míagate
ŋu atrɔ va le zã si akplɔe ɖo me.
17 Eye, azɔ, dzaa na amesiame. Ke, míaƒe amedzrowo la, miawoe zɔ
kakaka be mieva subɔsubɔ la me eye kasia subɔsubɔ la wu nu la, mi
amesiwo tso hame sia me siwo vana afisia la mikpɔ egbɔ be mina asi
amesiame si miate ŋui la. Ɖeko minɔ…Miɖe asi le mɔxetiawo ŋu azɔ,
eye mina míawɔ ɣeyiɣi dzeani aɖe. Ke mienya nusi mía Aƒetɔ la ate
ŋu awɔ o, esiae nye Ista ƒe ɣeyiɣi eye míele mɔ kpɔm na nu gãwo.
18 Azɔ, le Nya yayra la me, medi be maxlẽ kpukpui ɖe—ɖeka ko,
alo fli ɖeka alo eve, le Luka Kɔkɔe ƒe Nyanyuia me, eye ta 15 lia,
kpukpui 8 lia:

Alo nyɔnu ka si klosalo ewo le, ne ebu ɖeka la, ɖe masi akaɖi,
eye wòakplɔ xɔa me, eye wòadii vevie vaseɖe esime wòakpɔe
o mahã?
Eye ne ekpɔe la, ayɔ xɔlɔãwo kple eƒe aƒelikawo aƒo ƒu, agblɔ

na wo bena, mikpɔ Dzidzɔ kplim; elabena mekpɔ klosalo si mebu
la.

19 Azɔ, ema ate ŋu adze sigbe Ŋɔŋlɔ saga aɖe na Kristo ƒe Vava
Evelia, ke…gake ele nu ƒom le Kristo ƒe Vava Evelia ŋu. Eye tanya gã
sia si le mía ŋkume fifia enye tanya vevitɔwo dometɔ ɖeka le Nuŋlɔɖi
Kɔkɔe la me. Naneke meli le vevie ale gbegbe sigbe Aƒetɔ Yesu ƒe Vava
o. Elabena ne Meva o la woakpɔ mí be míenye aʋatso nyagblɔɖilawo,
míaƒe amekuku siwo le yɔdo me la wotsrɔ,̃ Eye mɔkpɔkpɔa ɖeke meli
na mí ne Yesu meva ŋkuwo kpɔ zi evelia o. Eye le kekeli sia…tututu
me, le Vava Evelia ƒe kekeli sia me tututu la, enye nusi le vevie ale
gbegbe, ale be le kwasiɖa kɔkɔe ma esi ŋu míele tetem ɖo fifia me
la, Yesu, esi Wònɔ tetem ɖe eŋu zi gbãtɔ le Atitsoga ƒe vɔvɔl̃iwo me
gɔ̃ hã la, Eƒo nu via ɖe ko kuɖe Eƒe ku, ɖiɖi, kple tsitretsitsi ŋu. Eƒo
nu geɖe wu kuɖe Eƒe Vava Evelia ŋu tsɔwu alesi Wòƒo nu kuɖe Eƒe
ku, ɖiɖi, kple tsitretsitsi ŋu. Eyata le kekeli sia nu la, ele be wòanye
tanya vevi aɖe ŋutɔ.
20 Le Nubabla Xoxoa me la, Ŋɔŋlɔwo li zi gbɔ zi geɖe tsɔwu Nubabla
Xoxoa me siwo ƒo nu le Kristo ƒe Vava Evelia ŋu tsɔwu esiwo li kuɖe
Kristo ƒe Vava gbãtɔ ŋu. Nu ɖesiaɖe si li na ameƒomea la, fifia esime
wowɔ avuléle megbe la, dzudzɔ vevietɔ ɖe Aƒetɔ la ƒe Vava Evelia dzi.
21 Azɔ kɔnyinyi vovowo le mía si, eye susu vovovowo kple
mawuŋunusɔsrɔ̃ vovovowo le mía si, gake míaƒe Kristo kɔnyinyi la
wotui vevietɔ ɖe ku, ɖiɖi, kple tsitretsitsi, kpakple Aƒetɔ la ƒe Vava

Evelia dzi. Oo, enye nyabiase aɖe si le vevie. Eye esi míele tetem ɖe
eŋu azɔ la, le nye susuwo ƒe anukwareɖiɖi kekeake me la, míele agbe
le Eƒe Vava Evelia ƒe vɔvɔl̃iwo te tututu. Afima, le alesi nyea mele
ekpɔm nu to Ŋɔŋlɔa ƒe kekeli nu la, mɔkpɔkpɔa ɖeke megali na Hame
la le Aƒetɔ la ƒe Vava Evelia godo o. Xexeame le eƒe hunyãhunyã ƒe
nɔnɔme me la do le asita dome blibo, na ɖoɖowɔha ametɔ-wɔwɔea
ɖesiaɖe si le xexeame. Fiawo magate ŋu aɖo asi wò teviwo dzi azɔ o,
nenema ke akpasesẽ dziɖulawo magate ŋu aɖo asi wò teviwo dzi azɔ
o, demokrasi magate ŋu aɖo asi eteviwo dzi azɔ o, eye mɔkpɔkpɔa
ɖeke megasusɔ o negbe Aƒetɔ Yesu ƒe Vava Evelia ko.
22 Ke azɔ enye ɣeyiɣi dziŋɔw̃o dometɔ ɖeka na dzimaxɔsetɔ kple
nuvɔw̃ɔla si teƒe, si teƒe wòkpɔ kpɔ, elabena gbegblẽ ɣeyiɣi la tu
aƒe. Ke enye ɣeyiɣi yayra kekeake na xɔsetɔ, elabena eƒe xɔxɔ la tu
aƒe. Mamã gã evee le anyigba dzi fiẽ sia, xɔsetɔ kple dzimaxɔsetɔ.
Amesiwo Aƒetɔ gbɔna ava xɔ, kple amesiwo Aƒetɔ gbɔna ava bu fɔe.
Le Eƒe Vavagbe la, ayra ame ɖeka eye aƒo fi ade ame evelia, le Eƒe
vavagbe.
23 Ke esi wònye be esia nye nu vevia ɖe ta la, mesusu be doŋgɔ
teti…boŋ, le míaƒe nyɔnyɔ̃ sue la, ƒe ŋgɔdofiẽ la, bena ele be míalé
ŋku ɖe eŋu vevie, eye ɖe Ŋɔŋlɔawo me, be míakpɔ alesi gbegbe míete
ɖe eŋu la. Ne medi be manya ga nenie ƒo la, makpɔ nye gaƒoɖokui me.
Ne medi be manya kwasiɖa ƒe ŋkeke si me míele agbe le, alo ƒe la ƒe
ɣleti la, makpɔ kalendar dzi. Ne medi be manya ɣeyiɣi si nyadzɔdzɔ
gã sia atu aƒe la, Makpɔ Mawu ƒe Nya la me, Egblɔna ɣeyiɣi la ne etu
aƒe. Elabena Biblia gblɔ bena, “Ne nusiawo de asi dzɔdzɔ me la, mikɔ
ta dzi, miaƒe xɔxɔ la gogo.” Ɣeyiɣi la tu aƒe.
24 Esia nye nu gã aɖe na Yohanes, nyaɖefiala, le Patmos Ƒukpo dzi,
ale be esime wòkpɔ Aƒetɔ la ƒe Vava ƒe ŋgɔdonukpɔkpɔ la. Esime
wòkpɔ fiƒode siwo dze dzimaxɔsetɔ, kple yayra siwo dze xɔsetɔ dzi
la, edo ɣli sesiẽ be, “Neva me, Aƒetɔ Yesu, va!” Edo dzidzɔ na eƒe
dzi le nusiwo katã wòkpɔ megbe, nudzɔdzɔ siwo katã do ŋgɔ na Eƒe
Vava la, edo ɣli be, “Neva me, Aƒetɔ Yesu, va!” Eye esime hamea ƒe
agbenɔɣia katã va yi le eƒe ŋku me vɔ la, eye wòkpɔ nu ɖesiaɖe gãtɔ
gãtɔwo la, alesi wòle dzɔdzɔ ge la, tete ɣli la ɖi be, “Va, Aƒetɔ Yesu!”
Ele be wòanye nu dzeani ŋutɔ aɖe be Aƒetɔ ƒe Vava natu aƒe.
25 Yesu, esime Eƒe nusrɔl̃awo va ɖo teƒea ɖe si wonɔ ŋutilãme nuwo
kpɔm la alo anyigbadzi ƒe kodzogbe nuwo. Azɔ, míedi be míatɔ te ɖe
afisia minuti ʋeea ɖe ko. Mele be wòanye ŋutilãme nuwo ɣesiaɣi be
wòakplɔ mí atrae o, ɣeaɖewoɣi la kodzogbeme nuwo ɖeɖe hã akplɔ
mí atrae. Yesu ƒe subɔlawo, alo Eƒe nusrɔl̃awo, nɔ asi fiam dua me ƒe
gbedoxɔ Nɛ, Yerusalem, gbedoxɔ gã la afisi Yehowa le Eƒe Shekina ƒe
Ŋutikɔkɔe me dze le tsã le kɔkɔeƒe ƒe Kɔkɔeƒe la. Eye esime wògblɔe

Nɛ alesi woɖo kpeawo nyuie la, alesie Mawu ƒe susu kɔkɔ la ɖoe bena
woagbã kpe siawo tso teƒe geɖewo le xexeame eye woava ƒo ƒu wo.
Eye le ƒe blaene siwo wotui me la, laxalaxa ƒe gbeɖeɖe alo hama ƒe
gbeɖeɖe menɔ anyi gɔ̃ hã o. Woɖoe ƒoƒu nunyatɔe ale gbegbe. Kple
alesie Mawu va le Kerubiwo tame heɖe Eƒe Shekina Ŋutikɔkɔe fia la,
kple alesie wotu mɔkpɔkpɔ gãa ɖe ɖe gbedoxɔ sia dzi.
26 Eye Yesu gblɔ na wo bena, “Migakpɔ nusiawo katã dzi o.” Gake
la teƒe kɔkɔe wònye, enye teƒe nyuia ɖe. Enye teƒe, si nye Aƒetɔ la ƒe
aƒe si me wònɔna. Gake Yesu gblɔ be, “Migakpɔ nusiawo o. Nyaa ɖe
le asinye magblɔ na mi si lolo wu esia sã. Elabena ɣeyiɣi li gbɔna,”
Egblɔ be, “esime kpe aɖeke matsi kpe bubu dzi o.”
27 Meka alesi gbegbe míele agbagba dzem be míalé be na míaƒe
ame kodzogbetɔa o la, meka alesi gbegbe míewɔ dɔ sesĩe na míaƒe
ɖoɖowɔha o la, alesi gbegbe míewɔ dɔ sesĩe le hamea me hena
míaƒe—míaƒe hame ƒe ɖoɖowo o la, ɣeyiɣi li gbɔna esime nusiawo
katã woabu ɖa eye wo nu ayi.

Yesu gblɔ na wo nenema, eye wogblɔ be, “Nukae anye xexeame
nuwuwu ƒe vava ƒe dzesi?”
28 Eye Yesu de asi nu ƒoƒo me na wo, “Ɣeyiɣi ava esime kpe
aɖeke maganɔ kpe bubu dzi o. Miase aʋawo kple aʋaɣliwo, dɔvɔw̃o,
anyigbaʋuʋuwo le teƒe teƒewo.”
29 Eye nyitsɔa ɖe le California ɖaa, le Oakland, wònye gomekpɔkpɔ
wònye na mí be míanɔ takpekpea ɖe me le afima, ke emae nye zi
gbãtɔ si srɔñye nɔ anyigbaʋuʋua ɖe me kpɔ. Menɔ anyi ɖe ɖakpala
ƒe xɔ me, eye me…xɔ la ʋuʋu vie ko. Eye radio ɖe gbeƒã kaba be,
“Anyigbaʋuʋu aɖe nɔ edzi yim.” Egblɔ be, “Wole mɔ kpɔm na bubu
le minuti enyia ɖewo me.”

Eye mesusu be, “Oo, nuka nenye be esiae lanye mlɔetɔ la!”
30 Meɖe abla kaba do le ɖakpala ƒe xɔ me, ɖakpe srɔñye si nɔ
dzɔyem le mɔ dzi, míezɔ ge ɖe atikedzraƒe suea ɖe eye míeƒle
fotovi aɖewo be míaɖo ɖe míaƒe lɔlɔt̃ɔwo. Ke esi míenɔ afima, hese
seselelãme saga, wɔnuku aɖe si ame nate ŋu ase kpɔ ko la, anyigba
blibo la de asi ʋuʋu me. Nugoewo de asi gege me tso nuƒoteti dzi,
aŋẽtowo de asi gege me tso xɔawo dzi, eye le mɔdodowo dzi, tso
afisiafi kple du la, amewo nɔ ɣli dom nɔ avi fam esime glifofowo
nɔ gegem le gliwo ŋu. Eye xɔtutu gãwo siwo de dziƒoxɔ blaetɔ̃ kple
blaene, ʋuʋu ale gbegbe be dzudzɔ kple ʋuʋudedi nɔ dodom tso
kpegliwo me yi ya me sigbe ʋlo gãa ɖe ene. Eye amewo de asi ɣli
dodo kple du sisi me. Megblɔ be, “Emae nye Mawu Ŋusẽkatãtɔ ƒe
asibidɛ, si le gbɔgblɔm be, ‘Asinuŋɔŋlɔ le gli la ŋu.’”

31 Yesu gblɔ be, “Ne miese anyigbaʋuʋuwo le teƒe teƒewo la.”
Anyigba ke nu me le mɔgã dzi yi didiƒe ke, abe afɔxexlẽ atɔ̃ sinu,
hegoglo yi anyigba me afɔxexlẽwo alafawo. Le teƒea ɖe la, mɔgã la
katã ŋẽ dze me. Eye mesusu esime esia ke nu me la, be mate ŋu akpɔ
Mawu Ŋusẽkatãtɔ ƒe asi kloe, si le gbɔglɔm be, “Eye anyigbaʋuʋuwo
anɔ teƒe teƒewo.”
32 Le ŋkeke la ƒe dziyiyi me la, anyigbaʋuʋu vovovo enyi sɔŋ ʋuʋu
du la. Eye biyanoƒewo tsi anyi le ʋuʋu ɖi, ke ahamulawo si yi
mɔdodowo dzi kple zitɔtɔ. Eye nyɔnuwo le zɔzɔm le mɔdodo dzi,
dzime ƒuƒlu, kple nusianu sigbe ɖe naneke medzɔ o ene. Amewo
le babla ɖe anyigba ŋu egbe ale gbegbe be nyemenya nusie hiã be
wòaʋuʋu dukɔ sia o. Ɖeko wòwɔ sigbe wometsɔ ɖeke le eme o ene.
Womedea dzesie o. Eye ŋutsu ɖeka gɔ̃ hã wɔ dzesidedea ɖe, si nye
ŋutɔ mese kple nye ŋkuwo, bena, “Mikpɔ nusi mewɔa? Meʋuʋu nye
asibidɛ. Amedzɔtsu nukpekpe menye.”

Eye mesusu be, “Busunya kae nye si!”
33 Nyemesusu nenema gbegbe be enye busunya gbɔgblɔ sigbe alesi
mesusui le mía ŋutɔ ƒe dua me le afisia tututu ene, esime menɔ mɔgã
dzi yina Georgetown etsɔ fiẽ, ne mieto mɔxaxa la ŋu le afisia hafi
miaɖo mɔgã yeye si gbɔna la dzi la. Woklã taflo gãa ɖe ɖe afima, eye
wògblɔ be, “Efɔ tsi tre, ele Agbe.” Eye le dzesitaflo si kplɔe ɖo ziɖeka
dzi la, wo eveawo ɖeɖekoe, egblɔ be, “Afisi Budweiser ƒe biya le la,
agbe li.”
34 Mesusu be, “Busubɔbɔ kae nye si!” Eya katã koe nye ma. Eye
Biblia gblɔ bena, “Hafi Kristo ƒe Vava Evelia nava la, amewo lanye
busunyagblɔlawo, amesiwo zɔna ɖe woa ŋutɔ ƒe dzodzro vlowo nu,
nubabladzidalawo kple ameŋuzɔlawo.” Alesi xexeame va ge ɖe beble
me ale gbegbe!
35 Le Bombay, India, eteƒe medidi o esime nye kple (vinye ŋutsuvi)
Billy míenɔ afima le takpekpe gãa ɖe me afisi Indiatɔ ame akpe ewo
sɔŋ tsɔ woƒe agbe na Kristo le, le afima la toklãnana gãa ɖe va. Eye
medi be mialé ŋku ɖe dzɔdzɔmea ƒe nunya ŋu. Eye, enumake kpata
la, to susu aɖe si womenya o dzi la, xevi suewo katã si le dua me
de asi dzodzo me yi ɖe kɔƒe nutowo me. Eye xeviwo, dzo yi kɔƒe
nutowo me, bibibi. Eye wode asi dzesi dede nyiwo katã kple alẽwo
katã kple nyitsuwo. Gake le India la, woƒe kpɔtɔtɔwo mele abe míaƒe
kpɔtɔtɔ ene o, menye ati kpɔtɔtɔ o, wonye agakpe gãwo ƒe kpɔtɔtɔ si
wotu wòkɔkɔ. Eye nyiwo katã de asi tete ɖa le gliawo ŋu hedzo ɖa
le xɔwo ŋu, eye wodzo yi ɖe domedome ɖaa ke le gbadzaƒe hede asi
mimi ɖe wo nɔewo ŋu le agblea ƒe domedome. Enumake, kpata la,
anyigbaʋuʋu gãa ɖe dzɔ hemu gliawo, atiwo, kpewo, eye wòda nuwo
ɖe ya me. Eye xeviawo megatrɔ gbɔ gbeɖe o, eye lãwo tsi gbedzi, ke

ame yi dzi tẽ hebu be ye katã sɔ gbe. Eye ŋufɔke la, anyigba gaʋuʋu
ake, eye xɔ bubu geɖewo gamu eye nuwo le dzodzom le ya me. Eye le
ŋkeke etɔã gbe la, nyiawo trɔ yi woƒe nɔƒe le gliawo ŋu eye xeviawo
gatrɔ gbɔ va dua me.
36 Oo, Eya Amesi nyia atsutsrɔewo, Eyama si kplɔ nuwɔwɔ suewo
ɖe aɖakaʋu la me la kpɔtɔ le agbe hele fia ɖum. Eye ewɔ sigbe nunya
le wo si kuɖe Mawu ŋu wu amegbetɔ, amesi Wòwɔ ɖe Eƒe nɔnɔme
nu; esi, amegbetɔ le busunya gblɔm. Anyigbadzi nuwɔwɔ suewo la,
Mawu naa nuwo eye wodzo ɖa le gli gã mawo ŋu. Anye woaku,
anye ne gligbagbãwo agbã wo te ɖe anyi esi wòle ʋuʋum kpekpekpe
ayi agbɔ.
37 Eƒe Vava ƒe dzesiwo! Oo, ŋkeke gã aɖe wònye si me míele agbe le
fifia. Anyigbaʋuʋu le teƒeteƒewo, dɔvɔw̃o, nenem nusiwo katã Yesu
gblɔ la le afii. Le nye nukpɔkpɔ nu la, nyemekpɔ naneke si susɔ o
negbe Aƒetɔ la ƒe Vava ko. Etu aƒe.
38 Yesu hã le…le Eƒe nyagbɔgblɔwo na Etɔwo me la, Egblɔ be,
“Misrɔ̃ lododo tso gboti ŋuti. Ne tsi ɖo eƒe aŋgbawo me eye wòde
asi aŋgba yeyewo toto me la, miegblɔna be dzomeŋɔli la ɖo. Eye ne
miekpɔ nusiawo wode asi eme vava la, minya bena ɣeyiɣi la tu aƒe.”
39 Mide dzesi nusie nye gboti la. Gboti la nyea Yuda dukɔ la ɣesiaɣi.
Megblɔ be “gboti la ɖeɖe ko o,” ke boŋ “ati bubuwo.” “Ne miekpɔ
gboti kple ati bubuwo woto aŋgbawo la.” Azɔ, Meƒo nu tso gboti ɖeɖe
ŋu o, ke ati bubuwo hã.
40 Azɔ, mina míade dzesi ne ele aŋgba tom. Míenɔ agbe le ɣeyiɣi
tɔxɛ aɖewo me le ƒe siwo va yi me. Trɔs̃ubɔlawo ƒe hame la xɔ nyɔnyɔ̃
gãtɔwo dometɔ si ke mexɔ kpɔ tso keke…tso keke apostolowo ƒe
ŋkekewo me o; oo, ke afima la Trɔs̃ubɔlawo ƒe hame la mexɔ eƒe
nyɔnyɔ̃ o, Yudatɔwo ƒe hame lae xɔ nyɔnyɔ.̃ Ke Trɔs̃ubɔlawo ƒe hame
la, le ƒe ewo alo wuieve siwo va yi me la, xɔ nyɔnyɔ̃ gãtɔ kekeake le
ŋutinya me.
41 Míesusu Martin Luta ƒe nyɔnyɔ,̃ ẽ, amegã, enye nu gã aɖe, gake
ema ya le Germania ɖeɖeko. Míesusu Wesley ƒe nyɔnyɔ̃ si nɔ England,
ekeke ta va afisia, kpakple Iŋlisiblotsi Ƒukpo aɖewo, gake mewɔ dɔ
kakaka o. Gake le ŋkeke sia me, nyɔnyɔ̃ sia si le edzi yim, kuɖe
nu Wɔnukuwo ŋu la, ekeke ta tso ƒu nu yi atsiaƒu ƒe mlɔenuwo
blibotɔe, yi xexeame, to radio gãwo kple nyadzɔdzɔgbalẽwo kple
nyanyuigblɔla siwo, ameƒomea de asi wo te wodo go yi dzi, eye wohe
nyɔnyɔ̃ yi si na be wokplɔ (luʋɔwo) akpe ewo teƒe nanewo siwo wodzi
la va Mawu Fiaɖuƒe la me.
42 Le nye ŋutɔ nye subɔsubɔdɔ sue ɖiflẽ si Mawu nam me la, Mekpɔ
enyo luʋɔ million akpe nanewo siwo va Mawu Fiaɖuƒe la me. Mibu

eŋu kpɔ! Esime ame bubuwo kple woƒe subɔsubɔdɔ gã siawo, siwo
kplɔ nu to radio, kple bubuawo dzi, na milionwo. Nyɔnyɔ̃ ƒe dzowo
bi le to ɖesiaɖe dzi le xexeame, kloe la, tso keke esime me…tso
keke anɔ ƒe ewo va yi, tso esime me…míedze nyɔnyɔ̃ la gɔme. Míele
nuwuwuɣi.
43 Azɔ mide dzesii, emegbe, doŋgɔ na ema teti la, Egblɔ nya ɖi le
afisia, hegblɔ be, “Trɔs̃ubɔlawo woatu afɔ Yerusalem ƒe gliwo dzi
vaseɖe esi trɔs̃ubɔlawo ƒe ɣeyiɣi nawu nu.” Mohamettɔwo xɔe de
se. Míede dze sii nenema. Eye medi be miakpɔ ɣeyiɣia ƒe sesẽ ɖa fiẽ
sia, alesi Ismael kple Isak wogale hlo dzi na wo nɔewo kokoko, le
Yerusalem afisia tututu afisi wogblɔ daɖi be woava nɔ. Eye anɔ ƒea
ʋeea ɖewo va yi la beblie Yudatɔ aɖe nɔ Yerusalem.
44 Azɔ, Yesu le nu ƒom be, “Ne miekpɔ gboti la to eƒe aŋgbawo
la.” Azɔ, wokaka Yudatɔwo ɖe xexeame katã, le xexlẽme gãa ɖe
me, millionwo le Germania, kple le Italy, kple le Dukɔ Ƒoƒuawo
me, kpakple le xexeame katã. Eye Mawu, abe alesi Wòwɔe le ŋkeke
gbãtɔwo me, hena be Farao ƒe dzime sẽ la, Ena Mussolini ƒe dzime
sẽ ɖe Yudatɔwo ŋu, eye wonya Yudatɔwo do goe le Italy. Ena Hitler
ƒe dzime sẽ, eye wonya wo le Germania. Ena Stalin ƒe dzime sẽ, eye
wonya wo le Russia.
45 Ke ɖe miede dzesi le nyadzɔdzɔgbalẽ la me, bena mí, Dukɔ
Ƒoƒuawo, míele arabwo ƒe akpa dzia? Oo, nɔviŋutsu, asinuŋɔŋlɔ le
gli ŋu! Mawu gblɔ be, “Amesiame si ayra Israel la woayrae, amesi
aƒo fi de Israel la woaƒo fi adee.”
46 Azɔ, foto aɖe le asinye le aƒe me, alo mexɔe se be woɣee le
ɣemaɣi me, si dzɔdzɔmenunyalawo yɔ be, Minuti etɔ̃ Doŋgɔ na Zãtsiƒe.
Ne dzɔmenunyalawo gblɔ be “gaƒoɖokui la te ɖe eŋu ale gbegbe be
asusɔ minuti etɔ̃ na zãtsiƒe,” eye mesusu be wotso esia dzi kpɔtɔ
vaseɖe esime fifia anɔ abe minuti ɖeka na zãtsiƒe ene, esime woke
ɖe hidrogen kple oxigen ŋu, nuwòwowo, kple ŋusẽ dziŋɔ̃ mawo katã
si woate ŋu atsɔ bla akpae, si ate ŋu ahe tsɔtsrɔ̃ ɖa gbidigbidi vɛ le
minuti atɔ̃ me. Woate ŋui, blibotɔe le fiẽ sia, ke amea ɖeke magatsi
agbe le Anyiehe Amerika ƒe anyigba gã la katã dzi le minuti blaetɔ̃
me o. Ke ele dzimaxɔsetɔwo ƒe asiwo me fifi laa amesiwo léa fu
mí. Ke, tovo na esia la, meli gãwo kple tɔdziʋuwo le mía si woɖe
daɖi, le teƒeawo katã, eye woa kple evea…keke tso me yi Siberia, le
Hungary afima, kple teƒe vovovowo, afisi woda míaƒe tɔdziʋuwo ɖo,
siwo wodo didiƒe tu mawo ƒomevi ke ƒe agbawo na.
47 Nɔviwo, gbada yi wu alesi miesusui! Beblie Sodom kple Gomora
nya, bena zã ma me, bena yewole agbe nɔm le yewoƒe gaƒoƒo mamlea
me. Beblie Egipte nya be ku ƒe dɔla, si wogblɔ daɖi be ava la, le vava

ge le zã ma me. Beblie Pearl Harbor nya be eƒe amedzidzedze ava me.
Woda mí le nudanu me hekpɔ mí hodzoe! Míete gogo nuwuwuɣi la!
48 Nukae adzɔ nenye be…? Woate ŋu, tso Moscow, ada didiƒe ƒe
tu mawo, si ɣletiwo kple rada aɖɔ, eye bomb ma ate ŋu aɖi anyi ɖe
Fourth Street le Louisville tututu ne wodi la. Esɔ gbe. Ke míawo hã
míate ŋu atsi tre ɖe afima le atsiaƒu me afiaɖe, le míaƒe tɔdziʋuwo
me, eye míadzidze ɖeka ɖoɖe Moscow fiadu la me tẽ ne míedi la.
Nukae adzɔ, nɔvinyeŋutsu, ne didiƒe tu gã ma si trona ava me eye
dukɔ sia axɔ ʋuʋu, eye le gaƒoƒo ma ke me míeɖe asi le numawo
ƒomevi ke ŋu heʋuʋu akpa kemɛa? Ke míele agbe le akpa, falɛ, sue,
tukui aɖe dzi, alekee hã, esime anyigbaʋuʋuwo ɖui ɖui ƒoxlã vaseɖe
esi wòzu abe koklozi ƒe tsro ene. Ne ewɔ nuwówo gã ɖeka eye wòatu
aŋɔdzo sasra si tri agbadroƒe akpe enyi la ɖe yame la awɔ nusi tututu
Mawu gblɔ be ava va me.
49 Míeɖo nuwuwuɣi, míele afisia. Mɔnua ɖeke meli be woatɔe te
o. Kukuɖeɖewo katã…Míate ŋu atsɔ Eisenhower ɖeka da ɖe nuto
ɖesiaɖe me, ke matɔe te gbeɖe o. Yesu Kristo gblɔ be ɣeyiɣi siawo le
vava ge, míeɖo afisia. Gboti la le aŋgbawo tom.
50 Le nɔnɔmetata la me, le Iran ke ɖaa la, miaxlẽe le Look ƒe
nyadzɔdzɔgbalẽ me, alesie wotsɔ yameʋu gãwo eye woyi ɖe afima
hena Yudatɔ siawo yɔ yameʋu la. Wo ame akpewo, wònye wonɔ
afima tso keke esime woɖe aboyo wo yi Babylonia, wole afima hena
ƒe alafa blaeve vɔ atɔ,̃ eye wogblẽ wo ɖe afima. Wonɔ nu ŋlɔm̃ kple
atinu ƒe agblenu xoxoewo. Womenya naneke kuɖe Yesu ŋu be enɔ
anyigba dzi kpɔ o. Womenya naneke kuɖe naneke ŋu tsɔwu woƒe
Yuda kɔnyinyi xoxoa o, kɔnyinyi siwo ŋu wonɔ agbe ɖo la. Eye esi
yameʋu siawo va dze la, wodo Yudatɔ siawo ɖe eme, hekɔ wo gbugbɔ
yi wo denyigba dzi…
51 Nyagblɔɖila gblɔ nya ɖi, ƒe alafa blaeve vɔ enyi alo blaetɔ̃ va yi,
hegblɔ be, “Ne wogbɔ tso aboyo ma me la, Mawu akɔ wo ɖe hɔw̃o ƒe
aʋalawo dzi.” Nyagblɔɖila kpɔ yameʋuwo gbɔna, ekpɔ wo wova dze,
henɔ wokɔm hegbugbɔ wo yi ɖe wo denyigba dzi. Eya menya alesi
wòayɔe o, ɖeko wò…Nua ɖi hɔ̃ aɖe nɛ, eyata wògblɔ be, “Woakɔ wo
agbɔe ɖe hɔw̃o ƒe aʋalawo dzi.”
52 Eye esime wodo go le yameʋua me la, eye sɔhɛwo nɔ kpekpem
ɖe tsitsiawo ŋu la, wobia nya wo se. Eye wogblɔ be, “Ɖe miegbɔ va
denyigba dzi be miakua?”

Wogblɔ be, “O. Míetrɔ va be míakpɔ Mesia!”
53 Oo, meli gãwo tso xexeame ƒe afisiafi, le ƒe mamlɛ ʋee siawo
me, va Yerusalem kple Yudatɔ tsitsiwo, sɔhɛwo kple ametsitsiwo
siaa, wodo woƒe kɔtawu, hetso ɣedzeƒe, kple ɣetoɖoƒe va. Eye le

Yerusalem fiadu la me la Dawid ƒe ɣletivi-adẽ flaga la le ya me, si
nye aflaga xoxoetɔ wu le xexeame, si megaƒo ya kpɔ ƒe alafa blaeve
vɔ atɔ̃ esi la, woɖe gbeƒãe be enye dukɔ zã sia me. Gboti la le aŋgba
yeyewo tom.

Yerusalem le ŋeŋẽm, Aƒetɔ la le eɖɔm ɖo,
Dzesi siwo nyagblɔɖilawo gblɔ ɖi;
Trɔs̃ubɔlawo ƒe ŋkekewo le xexlẽ, ŋɔd̃zi ɖe to ɖe

wo;
“Mitrɔ gbɔ, O mi amesiwo kahlẽ, va mia ŋutɔ de.”
Elabena xɔxɔgbe la gogo,
Amewo ƒe dzi ge ɖe dɔme le vɔvɔ̃ ta;
Miyɔ fũ kple Mawu ƒe Gbɔgbɔ, mina miaƒe akaɖi

naklẽ,
Mikɔ ta dzi! Miaƒe xɔxɔgbe la gogo.

54 Gbada yi wu alesi miesusui. Míevana hamea me be míava nɔ
zikpuiwo dzi ko o, míevana hamea me be míase mawunya vivi o, alo
ava hamea me be míase ʋugbe vivi o. Wo katã wɔƒe li, gake nu nyuitɔ
wu si ta míevana hamea me be míawɔ la enye be míalé ŋku ɖe míaƒe
luʋɔ ƒe ɖeɖekpɔkpɔ ŋu kpakple Mawu, elabena Xɔxɔgbe la gogo.
55 Yesu Kristo, Mawu ƒe Vi, tsɔ esia sɔ (Egblɔ be) kple nyɔnu aɖe.
Eye le míaƒe tanya la me zã sia la, míekpɔ be nyɔnu sia, srɔã yi mɔdzi,
eye wòbu klosalo ɖeka le eƒe tablagɛ la ŋu. Azɔ madze agbagba aɖe
esia gɔme.
56 Egbe, ne nyɔnua ɖe srɔ̃ la, ele be wòado alɔléle sigɛ abe dzesi ene
be eɖe srɔ.̃ Ema li be wòaxe mɔ na ŋutsu bubu be magaɖo nyaa ɖeke
kplii o. Woakpɔe eye woakpɔe dzesi be enye nyɔnu si ɖe srɔ.̃
57 Le ŋkeke mawo me la, alɔléle sigɛ menɔ wo si o, tablagɛ aɖe nɔ
wo si (woyɔ nɛ be “tablagɛ”) wodonɛ ɖe woƒe ta ŋu. Klosalokpe ewo
nɔna eŋu, si ƒoa xlã woƒe ta ŋu. Ke emae nye dzesi be wonye nyɔnua
ɖe si woɖe, eye ŋutsua ɖeke maƒo asi wo o, ŋutsuvia ɖeke magblẽ
kpli wo o. Wonye srɔt̃ɔwo.
58 Klosalokpe siawo dometɔ ɖesiaɖe la…Ne ɖeko ɣeyiɣi anɔ mía si
(gake mele asinye o, madze agbagba be malé nye nya me ɖe asi alesi
ko mate ŋui), Mate ŋu agblɔ nusi klosalokpe mawo dometɔ ɖesiaɖe
fia. Wodae ɖe afima, eye klosalokpe ɖesiaɖe fia amewɔwɔ aɖe na
nyɔnu ma. Gbãtɔ, fia eƒe lɔlɔ̃ na srɔãŋutsu. Evelia, eƒe amewɔwɔ ƒe
adzɔgbeɖeɖe be yeanɔ agbe kɔkɔe na eyama. Eye etɔl̃ia kple enelia
kple atɔl̃ia, yi dzi ɖo asiekɛlia kple ewolia dzi.
59 Ne miedi be miakpɔe la, mikpɔ Galatiatɔwo 5. Miakpɔe bena
nyɔnu ma ɖɔli Hame la, eye Hame lae nye nyɔnu si ŋugbe wodo
na Kristo. Eye tablagɛ si wòle be Hame la nado la woakpɔe le

Galatiatɔwo 5 me, esiwoe nye lɔlɔ,̃ dzidzɔ, ŋutifafa, dzigbɔgbɔ blewu,
dɔmenyonyo, dɔmefafa, dɔmekɔkɔ, dzigbɔɖi. Emae nye tablagɛ si
wòle be Hame la nado, havi lɔlɔ,̃ amewɔwɔ, nɔvikadede.

Ke nyɔnu sia, esi wò…Ate ŋu anye be zã do vɔ keŋ esime wòde
dzesi bena yebu klosalokpe mawo ƒe ɖeka.
60 Oo, ne ɣeyiɣia ɖe nɔ anyi kpɔ si wòle be hame la nawɔ akɔŋta ne
wòakpɔ bena klosalokpeawo katã le eŋu na mi la, ele be wòanye fifia.
Zã le dodom. Nu—nu ɖivɔvɔ̃ la tututu kple ŋkumekɔkɔ ƒe tsyɔtsyrɔ̃
si ku aɖɔ ɖe anyigba tame, nuvɔ kple gbegblẽ le akpa sia kpa. Míele
agbe le ɣeyiɣi dziŋɔw̃o me, esime vɔɖ̃inyenye bɔ ɖo, amesiwo yina
sɔleme ŋkumenuwɔwɔ ta, amesiwo yina sɔleme be wote ŋu aɣla woƒe
vɔd̃inyenye, amesiwo yia sɔleme ʋua Kristotɔnyenye me, gake nɔa
agbe le xexeame abe ame mamleawo ene, ano aha, ayɔ siga, ada gaɖi;
nyɔnuwo ado awu makɔmakɔ, ado awu siwo mele be woado le—le
woa ŋutɔwo ƒe dzadzraɖo xɔ me o la le mɔdodo dzi, le mɔdodo dzi le
ame dome. Eye nɔvilɔlɔ̃ zu nane si yi vɔ keŋ, kloe. Menye klosalokpe
ɖeka ko míebu o, gake kloe la míebu wo katã.
61 Ke zã nɔ dodom, eye, miɖo ŋku dzi, srɔãŋutsu la le gbɔgbɔ ge.
Ke ne eva kpɔe be klosalo mawo ƒe ɖeka mele eme o la, efia be wode
dzesi eŋu be enye “gbolo aɖe.”
62 Ke nenye be egblẽ, alo, eƒo ɖi eɖokui le mɔa ɖe dzi eye amewo
kpɔe la, woakplɔe va nunɔla gbɔ eye woahe ɖaseɖi la vɛ be wolée le
nu ale me, eye ne nunɔla kpɔe be enye nyɔnu srɔt̃ɔ la, aɖe klosalokpe
ɖeka (ɖa le eƒe tablagɛ la ŋu) si ŋu wòwɔ nuvɔ̃ ɖo. Ne e—egblẽ
kɔ ɖo na eƒe amewɔwɔ la, woaɖe ema ɖa. Ne enɔ ŋutsu dzrom, si
fia be meɖi anukware na srɔãŋutsu o la, woaɖe ema ɖa. Ɖesiaɖe si
wònye la, woɖenɛ ɖa. Eye ne srɔãŋutsua gbɔ, hekpɔ be wode dzesi
eŋu la, ekema agbee enumake eye magaɖo naneke awɔ kple nyɔnu
ma ƒomevi o. Mele nyɔnu ma ƒomevi dim o.

Eyata zã do vɔ keŋ esime wòdze sii be yebu nane, srɔã ƒe gbɔgbɔɣi
ɖo, eye zã yina dodo ge.
63 Anyo wu na hame la be wòadzro eɖokui me kpakple
Mawu ƒe Nya, míaƒe dzadzɛnyenye, míaƒe nuteƒewɔwɔ, míaƒe
ɖokuitsɔtsɔna. Míeva zu ameŋuzɔlawo, amenyagblɔlawo,
sigayɔlawo, ameŋugblẽlawo, Izabel siwo si nu ɖe mo, nu ɖesiaɖe
le kalendar dzi si ame mamlɛawo le xexeame wɔna, Kristo hame
la le ha bɔm kple nenem nuwo egbe vaseɖe esi bebli hafi nàte ŋu
agblɔ ɖeka afia le nɔvia gbɔ. Ɣeyiɣi la de be míawɔ akɔŋta. Zã le
dodom.

64 Azɔ, bene…zã do ale gbegbe be ele be wòasi akaɖi. Eye wòtsɔ
akaɖi. Menye ɖeko wòtsɔ akaɖi ko o, ke etsɔ xa hã eye wòde asi aƒea
me kpɔkplɔ.
65 Oo, nɔviŋutsu! Ne akaɖisisiɣi ƒe hiãa ɖe nɔ anyi kpɔ gbeɖe la,
Nyanyui Kekeli la ƒe dɔdɔ ɖa lae, Gbɔgbɔ Kɔkɔe ƒe tɔtrɔ gbɔ va hamea
me lae…Menye na seselelãme kakaka o, menye na nane si nyo glo
o, menye nuwɔdɔɖamedzi o, menye ati kpo adzɔ dzi ta o, ke boŋ na
dzimedzodzro ƒe numetoto aɖe esime ŋutsuwo kple nyɔnuwo gena ɖe
ɖoɖo me kple Mawu. Ele teƒe. Míele nuwuwuɣi.
66 Eye wòsi akaɖi, be wòana eƒe kekeli. Ke, nɔviŋutsu, akaɖi sue
ɖesiaɖe si le afisia la ele be wòasii zã sia me. Menye ema ɖeɖeko
o, gake etsɔ xa hã, eye aƒelikawo woate ŋu kpɔ alesi ʋuʋudedi le
dzi dem. Ewɔ aƒemekpɔkplɔ ƒe ɣeyiɣi vavã, elabena srɔãŋutsu ƒe
gbɔgbɔɣi ɖo. Ke ne ekpɔe esime klosalokpe ma meli o la, enye
“gbolo.”
67 Nɔviŋutsu, mí Mawu gbagbe la ƒe Hame, le gaƒoƒo gã siwo me
míele agbe le fifia la me la, ehiã na mí be míawɔ ŋkuléleɖenuŋu,
ayi Mawu ŋkume, asi Nyanyuie la ƒe Nya ƒe akaɖi, eye míadzro mía
ɖokuiwo me kpɔ be míakpɔ ɖa be ɖe nane mesusɔ na mí o mahã,
eye vevietɔ esime míele nusiawo katã kpɔm wole eme vam. Míele
nuwuwuɣi, Kristo ƒe Vava tu aƒe. Mɔkpɔkpɔ bubu aɖeke megale
xexeame na Hame la o.
68 Ke, mikpɔ ɖa, hame la le kuvia wɔm. Dzitsinya megale hame la
si azɔ o. Akpasesẽ nàtsɔ anyɔ̃ wo. Biblia gblɔ be woava ɖo nɔnɔmea
ɖe me esi woagblɔ be, “‘Kpɔ ɖa, míaƒe Aƒetɔ la tsi megbe na Eƒe
Vava.’ Eye woaɖu ahavuvu wo nɔewo, kple bubuawo, ahanɔ dzre wɔ
le afisiafi.” Ɣemaɣi tututue nye gaƒoƒo sia. Nu ɖesiaɖe sɔ gbe. Wotu
axawo, abe alesi wòle ene, eye Aƒetɔ la ƒe Vava, ɖo dzi.
69 Luterian hame bu eƒe kekeli. Metodiste hame bu eƒe kekeli.
Baptiste hame bu eƒe kekeli. Pentekoste hame bu eƒe kekeli. Ewɔ
sigbe Kekeli ɖesiaɖe bu ene.
70 Pentekosteawo, Kɔkɔenyenyetɔwo, le nu wɔm tututu abe
Metodiste ene. Metodiste le nu wɔm tututu abe Baptiste ene. Baptiste
le nu wɔm tututu abe Luterian ene. Luterian le nu wɔm tututu abe
Katoliko ene. Eye nua katã gatrɔ zu nuvɔ̃ ƒe ƒuƒoƒo gã ɖeka. Ele teƒe.
Míele nuwuwuɣi, Aƒetɔ la ƒe Vava.
71 Azɔ, ewɔ aƒemekpɔkplɔ ƒe ɣeyiɣi aɖe. Etutu anyigba, etutu gliwo
ŋu, eɖe yiɖɔwo, enɔ edzi vaseɖe esi wòkpɔ nusi bu nɛ. Eye, esi
wòkpɔe la, eyɔ eƒe nɔvi hame suewo be woava azɔ.
72 Nyemetsɔ le eme ne ènye Metodistetɔ, Baptistetɔ, Pentekostetɔ,
Presbiteriantɔ o, miva, mina míaƒo ƒu akpɔ dzidzɔ. Ne ɣeyiɣi ma

ɖo, esime hame la akpɔ eƒe nɔvilɔlɔ,̃ ne hame la kpɔ eƒe ɖokuiléle
kɔkɔe, ne hame la kpɔ eƒe nɔƒe le Kristo me la, ayɔ ŋutilã la ƒe yutinu
mamlɛawo ɖa be, “Miva kpɔ dzidzɔ kpli mí.” Mawu di be hame la
nalɔ̃ Ye.
73 Mexɔe se be Kwasiɖagbe ŋdi ye esime menɔ nu ƒom le nyɔnu ƒe
amewɔŋusẽwo ŋu, yayra ka gbegbe wònye, amekae ate ŋu akpɔ nu
vivi aɖe ne ɖeɖi te eŋu wògbɔ va aƒe me, wu nyɔnu aɖe si Mawu
na ŋutsu. Nyɔnu kple ŋutsu la womate ŋu mã wo me o, wole ɖeka.
Le nuwɔwɔ me la, gbã Mawu wɔ wo ame evea ƒoƒu, eye dzi, luʋɔ,
susu, kple nu nusianu ɖeka le wo si. Esime Wòwɔ ŋutsu tso anyigba
ƒe ʋuʋudedi me la, Emae ɖa tso srɔãnyɔnu gbɔ. Esi Wòwɔ Xawa la,
Meyi ɖawɔ nyɔnu a—aɖe, ɖatsɔ anyi bubua ɖe o, ke Eɖe agbaƒuti tso
Adam me tsɔ wɔ nyɔnu nɛ. Egblɔ be, “Enye ƒu tso nye ƒu me, ŋutilã
tso nye ŋutilã me.” Wole ɖeka le dzi, luʋɔ, kple ŋutilã me.
74 Enye Kristo ƒe kpɔɖeŋu. Mawu meɖe Kristo ƒe Hamea le dzixɔsea
ɖe me o, nenema ke Meɖe Esia le kɔmahatsɔŋkɔ aɖe me o. Eɖe Esia
le Kristo ƒe dzi me, akplɔ si ƒo ɖe Eƒe axada me, to Ʋu la me.
75 Nɔvinye ŋutsu, nyɔnu, nyemetsɔ ɖeke le eme na alesi gbegbe
ènye kɔnyila o, ne Ʋu la metsyɔ dziwò o la, èbu. Míele gege ge ɖe
ema me, le etsɔ zãme ƒe ŋufɔke, afia alesi gbegbe wòle vevie. Gake
la èbu ne Ʋu la meli o.

Azɔ, esime Wòwɔ srɔñyɔnu ma la, enye zɔhɛ aɖe. Enye nane nɛ
be wòalɔẽ, enye eƒe akpaa ɖe.
76 Azɔ miɖo to nyuie. Ŋutsua ɖe alo nyɔnua ɖe mate ŋu ayi Dziƒo
gbeɖe o negbe ne wogbugbɔ wo gadzi. Nyemedi be magblɔ be esi
èdo aɖeyeye ta o, nyemedi be magblɔ be esi èdo ɣli ta o, Nyemedi
be magblɔ esi èɖu ɣe ta o, nyemedi be magblɔ be esi èyia sɔleme
ɣesiaɣi ta o, do awuŋukpe ɖe wò nuteƒewɔwɔ dzi; numawo katã sɔ
gbe, gake Eya mewɔe o. Ele godoo be ɖekawɔwɔ blibo ƒe katsatsa
nanɔ mia kple Kristo dome, vaseɖe esi mia kpli miazu ɖeka. Miezu
ɖeka! Ke ne miezui o la, aleke…?
77 Ɖe miate asusui kpɔ be ègbɔ va le zãme, ɖeɖi te ŋuwò,
nu te ŋuwò, nu tsi kɔ na wòa? Ne èɖanye agbledela, gbede,
mawunyagblɔla, alo nuka kee ènye la, ne ègbɔ va wò, heyi wò aƒe
sue la me, ele dzrowòm vevie vaseɖe esi nàɖo afima. Èʋu ʋɔa eye
srɔñyɔnu sue la atsi tre ɖe afima, ado wòezɔ̃ na wò. Enyakpɔ hekɔ
keŋ. Ezɔ va heɖuɖɔ alɔgo dzi na wò, egblɔ be, “Papa, ɖeɖi te ŋuwò.”
Ena ènɔ anyi ɖe zikpui me, eya ŋutɔ nɔ anyi ɖe wò ata dzi, etsɔ eƒe abɔ
kpla na wò heƒo wò. Ɖeko wòawɔ ɣemaɣi sigbe ɖeɖi megate ŋuwò
ene, nane kɔ wo ɖe dzi. Enye nane si Mawu na wò ɖe taɖodzinu ma
ta. Enye wò akpaa ɖe, azɔ, ne enye srɔñyɔnu vavã.

78 Gake nuka wònye nenye be nuyi mawo ɖuɖɔ ŋutsu bubu
gbemagbe alo le ɣeyiɣi bubu? Nuka nenye be ènya nu tso ema ŋu?
Nuka nenye be abɔ mawo kpla na ŋutsu bubu? Enye nunyɔ̃ blibo le
wo ata dzi. Nugbugbɔ ma afiã wò abe Yuda ƒe nugbugbɔ ene. Abɔ
mawo la, nàlɔ̃ wu be woagakpla na ye o. Oo, ate ŋu anyakpɔ keŋ,
eƒe ɖa ate ŋu aŋlɔ̃ nyuie, eƒe ŋku dzi ate ŋu nɔ hẽ, eƒe alɔgo ate ŋu
azrɔ̃ tinitini, ate ŋu ali eƒe awu sue la, anyakpɔ ale gbegbe, gake ne
mawume ƒe bubu kple lɔlɔ̃ vavã ŋutɔŋutɔ kple kakaɖamedzi ma mele
afima o la, anyo nɛ wu be wòanɔ adzɔge ate ɖa le wò ata ŋu. Màdi
be yeawɔ naneke kplii o, enye—enye agbaɖuɖu na wò. Nyemetsɔ le
eme alesi gbegbe wowɔ eɖokui wònyakpɔ o la, etɔ medzɔ o kokoko
vaseɖe esi wòaɖe eɖokui fia be yenye lɔlɔt̃ɔ ŋutɔŋutɔ, vavã, si melɔã
ame bubu wu wò o, ɖuɖɔ aɖeke menɔ eƒe nuyiwo dzi kpɔ wu tɔwò
o, mele be abɔa ɖeke nakpla nɛ wu tɔwò o, eye ènyae. Seselelãme ka
wònye, akɔfafa ka wònye!
79 Emae nye srɔŋ̃utsu kple srɔñyɔnu, si nye Kristo kple Eƒe Hame la
ƒe kpɔɖeŋu. Eye ne èyi wò hamea me la, ate ŋu anye be zikpui nyuitɔ
wu le xexeame le mia si, ate ŋu anye be miawo sie xɔtame kɔkɔtɔ wu
le le dua me, ate ŋu anye be saŋku nyuitɔ wu le mia si, miate ŋu doa
awu nyuie wu, miate ŋu dzia ha abe ako ene, gake emawo katã, ne
èle nu gbugbɔm hele ɖi ƒom kple xexeame la, nugbugbɔ ma le Yesu
ƒe alɔgo dzi la nye Yuda-iskariot ƒe nugbugbɔ. Medi be yeawɔ naneke
kpli wò o. Elé ŋku ɖe wò srɔɖ̃eɖe ƒe adzɔgbeɖeɖe sigɛ la ŋu eye Wòkpɔ
be woɖe tablagɛ la ɖa, Ekpɔ be lɔlɔ̃ bu. Enye ŋkume nuwɔwɔ, Ekpɔ be
nuteƒewɔwɔ bu. Èwɔ matre kple xexeame. Èyi ɖe ɣeɖuƒe kple boogie-
woogie azãɖuƒewo, hekpɔna televizin ƒe ɖoɖo ƒoɖi xoxoe mawo. Èle
ahasi wɔm kple Kristo, ɖe Eŋu, esi Èyɔe be Yesrɔ.̃
80 Biblia gblɔ bena, “Ègblɔ be, ‘Yenye kesinɔtɔ, naneke mehiã ye o.’”
Gake Egblɔ be, “Mènya be yenye amamanɔla, nublanuitɔ, ŋkuagbatɔ,
amedahe, ke menyae o.” Ɣeyiɣi de be míasi míaƒe akaɖi akplɔ aƒea
me. Aƒetɔ la ƒe Vava gogo.

Mina míabu ema ŋu hena minuti ʋeea ɖewo esime míabɔbɔ míaƒe
tawo. Ɖe nàlɔ?̃ Ɖe nàtrɔ ɖe saŋku la ŋua, nɔvinyɔnu?
81 Nuka wɔm mienɔ, hamea? Nɔnɔme ka me miele fiẽ sia? Ne wò
asiwo kɔ yi dzi le ɖokuitsɔtsɔna me la, ɖe nane li ɖea fu na wòa?
Ne èle ahiã wɔm kple xexeame, ne èle nusiwo menyo o la wɔm, wò
nugbɔgbɔ…
82 Mibu eŋu kpɔ, ŋutsu. Ametsitsia, medi be mabia wò nyaa ɖe se.
Eye esia yi na Aƒenɔ, hã, kple Aƒn. Aƒenɔ Sɔhɛwo, nuka miabu tso
miaƒe ŋutsu xɔlɔ̃ ŋu, ne ènya be yekpɔe wòle yiyim le egodo hele nu
gbugbɔm na nyɔnuviwo, eye èɖe adzɔgbe nɛ, eye wòva heli asi asi
me na wò, hegblɔ be, “Lɔlɔã, wò ɖeka ko melɔ”̃?

Nàgblɔ be, “Wò alakpatɔ sue, bu ɖa le ŋkume nam!”
83 Nuka nàwɔ…? Mibu eŋu kpɔ, Ametsitsia. Menye ɖeko míefia
adzɔgbe o, ke boŋ míeɖe srɔ.̃ Hame la ɖe Kristo. Míenye Kristo ƒe
Srɔñyɔnu, siwo le viwo dzim. Aleke nàdi be yeagbɔ va aƒe me le zã
me, hena ɖokuiwò tsɔtsɔ na srɔw̃ò, eye ɖevi suewo sɔgbɔ le esi, ke
èkpɔ gbemagbe be…? Ke ne egbɔ va la, oo, ate ŋu asisi nuwo ɖe
fetsu dzi (emae nye, ne mietso xexeame). Ate ŋu…Ate ŋu anyakpɔ
ale gbegbe, gake ènyae. Mibu eŋu kpɔ, nɔviŋutsu, ne nyɔnu ma nɔa
nu gbugbɔm na ŋutsu bubuwo la. Ne abɔ mawo siwo kpla na wò,
esi wòle gbɔgblɔm na wò be yelɔ̃ wò, ènya be ema enye…bena elɔ̃
ame bubuwo hã, eƒe lɔlɔ̃ menye nyateƒe o. Eƒe lɔlɔ̃ menye nyateƒe
o. Menye tɔwò wònye o, enye ame bubuwo hã tɔ. Ne ŋutsua ɖe le
gbɔwò la nàtutui ɖa le wò atawo dzi. Bu seselelãme si ema anye la
ŋu. Bu eŋu, aƒenɔ, ne srɔw̃ò gbɔ va aƒe me. Menye ema ɖeɖeko o, ke
boŋ elɔ̃ dɔlélewo tso gbɔdɔdɔ wɔnawo me hã.
84 Ke, oo, woayra wò dzi, gbɔgbɔme ƒe gbɔdɔdɔ dɔlélewo ɖu hame
la vɔ keŋ, esiwo wòxɔ tso izm ƒomeviwo katã kple nu bubu ɖesiaɖe
gbɔ. Esia menyo o! Mawu, nekpɔ nublanui! Yesu gbɔna, xɔñyewo.
Ɣeyiɣi magava su asiwò le zã siawo dometɔ ɖeka, alo ŋkeke siawo
dometɔ ɖeka me o. Anyo na wò wu be nàlé ŋku ɖe eŋu fifia.

Mina míado gbe ɖa:
85 Ame nenie le mia dome agblɔ be, “Nɔviŋutsu Branham,” esime
miaƒe tawo le to, miaƒe asiwo le dzi la, “ɖo ŋku dzinye le gbedodoɖa
me, Nɔviŋutsu Branham. Meva zã sia me, nyemeva afisia ko be
woakpɔm o”? Mawu nayra wò. Mikpɔ asiwo ɖa. “Nyemeva afisia be
woakpɔm o, meva be makpɔ nane. Eye mexɔe se be Mawu ƒo nu na
nye dzi esime èle mawunya gblɔm, eye mede dzesi be meda vo. Me—
medi be manye Kristotɔ nyateƒetɔ, vavã. Medi be manye lɔl̃a vavã, ale
be ne meyi nye Aƒetɔ gbɔ heyi ɖe nye klowo dzi la, medi be Wòakpla
Eƒe abɔwo nam, agblɔ be, ‘Oo, Nye lɔl̃a!’”
86 Miɖo ŋku alesi Solomo, ƒo nu tso eŋua? Egblɔ be, “Va, nye lɔlɔ,̃
va míazɔ yevuboɖatiwo me, va míazɔ atikeʋeʋẽwo ƒe abɔ me.” Alesi
wògblɔ be eƒe nuiwo le abe seƒoƒo ene, kple bubuawo. Alesi wòlɔ̃ srɔã
sue la, egblɔ be, “Va, míayi ne míatsɔ lɔlɔ̃ aɖi ƒoe.”
87 Ne èyi ɖe vɔsamlekpui gbɔ be yeado gbe ɖa ɖe, ɖe wò dzi ɖi
anukware ale gbegbe eye wò luʋɔ me dza ale be nàte ŋu agblɔ be,
“Aƒetɔ Mawu, va míawɔ lɔlɔ,̃” eye nàgblɔ be, “Ẽ, nye Lɔlɔt̃ɔ, melɔ̃
Wò”? Alo, ɖe ènɔ matre wɔma? Ɖe ènɔ ahiã wɔm kple xexeamea?
88 Ke Aƒetɔ la ƒe gaƒoƒo la gogo esime dzesi kple nukunu siawo katã,
kpakple nu bubu akpe ewowo va me, le asi fiam, dzesidenu ɖesiaɖe le
asia fiamee. Zã le dodom. Hamea le fafam. Ewɔ sigbe nyɔnyɔ̃ wu nu

ene. Tukuitɔ mamlɛa hã wu nu vɔ. Ke le afii la míekpɔ mía ɖokuiwo
le ahasiwɔwɔ me. Nuka Wòawɔ? Akpa mí ɖa le Eƒe ata dzi, agblɔ be,
“Mite ɖa le Gbɔnye, mi nu madzɔmadzɔwɔlawo.”
89 Azɔ, ne amea ɖe le afisia di be woagaɖo ŋku ye dzi ake la, Mabia
le minuti sia me dzro, be nàkɔ wo asiwo ɖe dzi na Mawu, agblɔ be,
“Azɔ metsɔ ɖokuinye na eye nàgblɔ be, to Mawu ƒe amenuveve me,
tso zã sia me yina la manɔ agbe vavã to Mawu ƒe kpekpeɖeŋu me.”
Mawu nayra wò. Mawu nayra wò. Eye wò nɔviŋutsu, wò nɔvinyɔnu,
wò aƒenɔvi, wò amegã, wò nɔviŋutsu, wò si le afisia, le afisia, eye wò
ɖekakpui hã.
90 Ɖe amea ɖe le afisia si mekpɔ ɖeɖe haɖe o, eye wòagblɔ be,
“Nɔviŋutsu Branham, ɖo ŋku dzinye, nyemekpɔ gbugbɔgadzi kpɔ
o. Menya be nyemekpɔe o”? Miɖo to, mèkpɔ ɖeɖe o vaseɖe esime
wogbugbɔ wò gadzi, ɖeko ètrɔ ŋkume ɖoɖe Nane gbɔ; gake ne
èxɔ Kristo la wogbugbɔ wò gadzi. Nàgblɔ be, “Nɔviŋutsu Branham,
nyemexɔ Esia kpɔ o. Menya be nyemexɔe o. Azɔ mekɔ nye asiwo
yi dzi, hegblɔ be, ‘Ɖo ŋku nye hã, dzinye.’ Nyemekpɔ ɖeɖe haɖe o.
Nyeme—nyemedi gɔ̃ hã kpɔ be masubɔ Kristo o, gake azɔ medii. Do
gbe ɖa ɖe tanye, Nɔviŋutsu Branham.” Ɖe nàlɔ̃ akɔ asi yi dzia, amea
ɖe si le xɔa me afisia azɔ? Ɖe ame ɖeka aɖe le xɔa me afisia si menye
Kristotɔ kpɔ tsã o, eye wòdi be yeakɔ asi yi dzi, agblɔ be, “Ɖo ŋku
dzinye, nɔviŋutsu, le gbedodoɖa mea”? Mawu nayra wò, vinye. Ame
bubua ɖe si agblɔ be, “Ɖo ŋku dzinye, nɔviŋutsu”? Mawu nayra wò,
aƒenɔ. Ame bubua ɖe, “Ɖo ŋku dzinye, nɔviŋutsu, Medi azɔ be maxɔ
Aƒetɔ Yesu dzi se eye maxɔ Eyama abe nye Ɖela ene”? Mawu nayra
wò, nɔviŋutsu. Esia nyo ŋutɔ.
91 Amea ɖe he nya ɖe ŋunye nyitsɔ aɖe, gblɔ bena, “Nɔviŋutsu
Branham, nukata ègblɔna be, ‘Mikɔ asi dzi’?” Miɖo to, amea ɖeke
meli si xɔ yɔyɔ va vɔsamlekpui gbɔ dzi se wu alesi mexɔe se o. Mexɔ
vɔsamlekpui gbɔ vava dzi se, esia nyo, gake ema maɖe wò o. Wò
susu lae, wò nyametsotso na Kristo ye. Nàgblɔ be, “Enyo, ne mezɔ
yi vɔsamlekpui gbɔ la.” Ema nyo. Gake, nɔviwo, ɖe miede dzesi be
esi miekɔ miaƒe asi yi dzi la migbã dzɔdzɔmenunya ƒe se ɖesiaɖe si
lia? Wò asi, le dzɔdzɔme nu, kple le hehegbɔ nu la, ele be wòadzɔ ɖe
gɔme. Ne èkɔ wò asi ɖe dzi la efia be Gbɔgbɔme me aɖe le mewò si te
ŋu ɖu dzɔdzɔme se la dzi, be nàkɔ wò asi ɖoɖe Wɔla gbɔ la, Nane le
wò dzi me si wɔ nyametsotso. Mawu kpɔ wò èkɔ wò asiwo dzi tututu
abe alesi Wòkpɔ wò èva vɔsamlekpuia gbɔ ene. Esia sɔ gbe tututu.
Ne èdii vavã la, Mawu hã dii nenema. Gake kpɔ ɖa, xɔñye, màte ŋu
anɔ vedomesi o, ele be nàdii vavã.

Azɔ mina míado gbe ɖa:

92 Fofo Dziƒoʋĩtɔ Yayra la, fiẽ sia le nyɔnyɔ̃ sia ƒe gɔmedzedze, esime
míaƒe ɣeyiɣi la va yi vɔ azɔ la, eye wòto ŋu vie la, mele gbe dom
ɖa na Wò be nàkpɔ nublanui na amesiawo. Eye na wòava me dzro,
Mawu Ŋusẽkatãtɔ, bena…le afisia fiẽ sia la asi blaeve teti kɔ ɖe dzi
le xɔa me, bena yewohiã Kristo. Oo Mawu, woƒe luʋɔ ye. Gbɔgbɔ la,
Ami la, le vɔvɔ ge kpuie. Magasusɔ sɔgbɔ o. Ne gege toe susɔe ma
vɔ le tɔkpo la me, alo le goe la me la, Ami aɖeke maganɔ anyi be
wòade akaɖiawo me o. Wode dzesi be yewole nuwuwuŋkekea me.
Mɔkpɔkpɔa ɖeke megale anyigba dzi na mí le Kristo godo o. Mele gbe
dom ɖa fiẽ sia, Aƒetɔ, bena le goa ɖe me, le zã sia ƒe ɖoɖoezizi me,
vevienyenye me la, bena Nàdɔ Gbɔgbɔ Kɔkɔe ɖa si na be wokɔ woƒe
asiwo dzi, eye nàɖe wo tso nuvɔ̃ ƒe agbe me. Na wòava me, Fofo.
93 Eye na be hafi takpekpe sia nawu nu la, na be ame wuievewo
nanɔ anyi vavã, geɖe siwo anɔ ɣli dom kple Gbɔgbɔ Kɔkɔe. Na be,
nyɔnyrɔ̃ tsiʋe sia, ame ɖeka ɖe bubu megbe la woanyrɔ̃ wo le mía
Aƒetɔ Yesu Kristo ƒe Ŋkɔ xɔasi la me, le Ista ŋdi, esime woafɔ hena
agbe yeye nɔnɔ. Oo Fofo Yayra Mavɔtɔ, mele gbe dom ɖa be Nàyra
wo. Na wòava me, Aƒetɔ. Ke azɔ, le ɣeyiɣi sia me tututu la, na be
woƒe nyametsotso nanye nyateƒe tɔ, na be woaxɔ Wò le afisi tututu
wonɔ anyi ɖo. Amewo yɔ míaƒe vɔsamlekpuiwo kple exawo keŋ, eye
míedo gbe ɖa be Nàna amesiawo fiẽ sia nazu Wò subɔlawo. Le Kristo
ƒe Ŋkɔ me.
94 Esime míaƒe tawo le to la, medi be mabia biabia vevi ɖeka mi.
Mi amesiwo lé miaƒe asi kple mi amesiwo nɔ gbe dom ɖa la, menya
be miekɔ miaƒe asiwo yi dzi ko be woakpɔ be mikɔ asi yi dzi o. Miekɔ
miaƒe asiwo dzi elabena Nanee gblɔe na mi. Eye ègblɔ to asikɔkɔ ɖe
dzi me be, “Nɔviŋutsu Branham, mexɔe se, le Mawu kple ameha sia
ŋku me, Mexɔe se be nane dzɔ le nye dzi me fiẽ sia, ale be tso zã sia
me heyi la manye amesi to vovo.” Ɖe miakɔ asi yi dzia, mi amesiwo
kɔ miaƒe asiwo yi dzi, agblɔ be, “Mexɔe se”? Mawu nayra wò, aƒenɔ.
Mawu nayra wò, wò, wò, wò. Esia nyo ŋutɔ. Le keke megbe ɖaa ke,
ẽ, Aƒetɔ la nayra wò.
95 Ame bubua ɖe si akɔ asi yi dzi, agblɔ be, “Mexɔe se fifia azɔ”?
Mawu nayra wò, nɔviŋutsu. “Aƒetɔ la gblɔe nam fiẽ sia…” Mawu
nayra wò, aƒenɔ si le megbe ɖaa. Mawu nayra wò, aƒenɔvi si le afisia.
“Aƒetɔ la gblɔ nam fifi laa bena nane dzɔ le nye dzi me, eye mexɔe
se be makpɔ dzidzɔ geɖe ne medo le nyɔnyɔ̃ sia me wu esi mekpɔ
kpɔ tsã le nye agbe me.” Mawu nayra wò. Esɔ gbe, Mawu nayra wò,
aƒenɔ si nɔ anyi ɖe afisia. Mesusu be ɣeyiɣi la de na wò hã, be nàkɔ
wò asi yi dzi. Ɖe ame bubu gali, si agblɔ be, “Mese le menye bubue,
Nɔviŋutsu Branham, Mexɔe se be mele go dom le hame sia me fiẽ sia
kple nyanya be Kristo gogo kaba. Medzo yina le afisia be manɔ agbe



AƑETƆ LA ƑE VAVA EVELIA 19

si to vovo. Mazu Kristotɔ, to Mawu ƒe amenuveve me. Mexɔe se be
Mawu yɔm”?
96 Ke ne Eyɔ wò la, ènye Etɔ. Dzudzɔ ahiãwɔwɔ, dzudzɔ ahiãwɔwɔ
kple xexeame! Va, nanɔ agbe na Eyama azɔ. Àgblɔ be, “Metrɔ dzime
tso nye nuvɔw̃o katã me, eye azɔ mexɔ Kristo abe nye Ɖela ene.”
Ɖe ame bubu aganɔ anyi hafi míawu enua? Ɖe galia? Mawu nayra
wò, nɔviŋutsu. Mawu nayra wò. Esia nyo. Mawu nayra wò. Enyo. Dzi
dzɔm ŋutɔ be mekpɔ wò èwɔ nenema. Esɔ gbe.
97 Ele egɔme dzem le zã sia me azɔ, enye nye suea ɖe…mímedi be
míada zizi ɖe edzi akpa o, míedi be míaɖe asi le mia ŋu kaba ale be
miagate ŋu atrɔ va etsɔ fiẽ.
98 Enumake hafi míawu nu la, ɖe dɔléla aɖe li, si agblɔ be, “Do gbe
ɖa ɖe tanye, Nɔviŋutsu Branham”? Esɔ gbe, ema nye asi atɔ,̃ adẽ,
adre, enyi, asieke, asiwo ewo, wuiɖeke, wuieve, esɔ gbe, azɔ wuietɔ,̃
wuiene, esɔ gbe, wuiatɔ.̃

Mina míabɔbɔ ta azɔ:
99 Fofo Dziƒoʋĩtɔ Yayra, Èkpɔ asi mawo. Ke, oo, wole afisia ɖe
taɖodzinua ɖe ta. Ɖewomahĩ wonye Kristotɔwo, gake wohĩa Wò
kpekpeɖeŋu gã la. Eye míede dzesi, Aƒetɔ, bena Èdo ɣli to Dawid
me, gblɔ be, “Mègaŋlɔ̃ be Eƒe nyuiwɔwɔwo be o Eya amesi tsɔa wò
vodadawo katã ke wò, Amesi daa gbe le wò dɔléléwo katã ŋu.” Mele
gbe dom ɖa be Kristo ƒe Ʋu nadzudzɔ ɖe wo dzi vevie eye woakpɔ
dɔyɔyɔ, be woakpɔ gome le takpekpe si gbɔna la me. Na wòava me,
Aƒetɔ. To Kristo ƒe Ŋkɔ me míebiae le. Amen.

Mina míatso azɔ, Heyi Kple Yesu Ƒe Ŋkɔ La:
…kple Yesu ƒe Ŋkɔ la,
Wò Vi…

Mina míatrɔ, eye miana asi amea ɖe si le mia gbɔ. Trɔ ɖe ɖusi
me, nàna asi.

Ana dzidzɔ akɔfafa wò,
Oo, heyi Kplii le afisiafi.
Ŋkɔ xɔasi, (Ŋkɔ Xɔasi) (O ŋkɔ vivi!)
Dziƒotɔwo ƒe dzidzɔ;
Ŋkɔ Xɔasi, (Ŋkɔ Xɔasi) O ŋkɔ vivi!
Amewo ƒe Mɔkpɔkpɔ.

Azɔ mina míayi blewu, esi míetu ta afisia, míadzi blewu:
Ne woyɔ Yesu Ŋkɔ la,
Míadze klo ade ta gu Nɛ,
Aɖoe fiawo dzi Fia le Dzi,
Oo, ne míaƒe mɔzɔzɔ la wu nu.

Ŋkɔ Xɔasi, (Yayra Nɛ.) Oo ŋkɔ vivi!
Dziƒotɔwo ƒe dzidzɔ;
Ŋkɔ Xɔasi, (Ŋkɔ Xɔasi!) O ŋkɔ vivi!
Amewo ƒe Mɔkpɔkpɔ.

100 Azɔ ga asieke ƒo to eŋu vie, abe minuti adre alo enyi ene ɖe ga
asieke dzi. Miate ŋu ayi aƒe me, kaba, atrɔ gbɔ etsɔ zãme eye míakpɔ
gome le Mawu ƒe yayrawo me, míakpɔ gome le miaƒe anyinɔnɔ me.
Ke azɔ mede dzesi asiwo sigbe wuieve, wuiene siwo yi dzi hena
dɔyɔyɔ zã sia me. Ne anye be míaxɔ dɔléla sɔgbɔwo la, ekema míayɔ
dɔyɔyɔ takpekpe na zã ɖeka ko, ɖewohĩ le Memleɖagbe zãme eye
Kwasiɖagbe hã. Ne míekpɔ be míate ŋu axɔ wo katã le Kwasiɖagbe o
la, míaxɔ Memleɖagbe zã hã. Míakpɔ alesi wòayi ɖzie ɖa.
101 Azɔ me—mele gbe dom ɖa bena Mawu ƒe yayrawo nadzudzɔ ɖe
mia dometɔ ɖesiaɖe dzi sɔgbɔ fũ, eye Wòanɔ anyi kpli mi nayra mi
vaseɖe esime míagado go etsɔ fiẽ ake.
102 Mina míabɔbɔ míaƒe tawo azɔ hena ɣeyiɣia ɖe le gbedodoɖa me,
esi mabia tso kplɔla si be wòava afisia akpa mí kple gbedodoɖa nyati
ɖeka. 

